
Mánadagur 23. januar 2017 ·  Nr. 102 Sosialurin Hugskot og viðmerkingar – send sms til 225000

Oddagrein
Hugskot og viðmerkingar – send sms til 225000

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Tórshavn Tórsgøta 1, Postboks 76, 100 Tórshavn
tel. 341800, fax 341801, post@sosialurin.fo

Suðuroy tel. 375364, fax 375464, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Tel. 341800
www.sosialurin.fo

Tíðindi síða 11

ILA 
spøkir í 
Hvanna­
sundi

Upp­
boðssøla 
er ikki 
vegurin

Enn vita vit ikki, hvørja lagnu hug­
skotið hjá Miðflokkinum fær, um at 
bjóða Putin og Trump til Føroya at 
halda toppfund.

Løgmaður hevur enn ikki sagt 
sína hugsan alment, og hóast vit 
hava roynt at fingið orð á hann 
um málið um vikuskiftið, so hevur 
hann av onkrari orsøk ikki svarað 
okkum.

Men nýggja samgongan í Tórs­
havnar kommunu tekur væl ímóti 
uppskotinum og hevur tikið tað til 
sín.

Annika Olsen segði við in.fo 
fríggjadagin, at tað veruliga hevði 
sett Føroyar á heimskortið. 

– Tað hevði verið ein fantastisk 

marknaðarføring av Føroyum, sum 
eisini hevði tænt vinnuni væl, segði 
hon.

Hon vísti á, at Føroyar eru sera 
friðarligar, her lítil og eingin krimi­
nalitetur, so av trygdarávum eru 
Føroyar eitt sera gott stað til slíkt.

Á býráðnum í Havn hava tey tí 
avrátt at senda bræv til løgmann og 
til Uttanríkisráðið, har tey fara at 
boða frá, at Tórshavnar kommuna 
fegin vil vera ein aktivur viðspælari 
í hesum máli, og at tey samstundis 
bjóða høvuðsstaðin fram at hýsa 
einum slíkum toppfundi.

Hetta er ikki fallið í góða jørð 
hjá uttanflokkatingkvinnuni Sonja 
Jógvansdóttir. 

– Í 600 býum um allan heim 
hava kvinnur og kvinnurættinda­
stuðlar gingið mótmælisgongu 
ímóti Trump og hansara niðrandi 
og trongskygdu sjónarmiðum. Men 
so er ikki í Tórshavn – her hevur bý­
ráðið úr at gera við at finna reyða 
løbaran fram, so Trump kann 
sleppa at hittast við javnlíkanum 
Putin, sigur hon.

Tvær kvinnur við politiskari 
ávirkan – við púra hvør sínum sjón­
armiðum um hetta málið.

Eingin ivi er um, at tað hevði 
sett Føroyar á heimskortið, um ein 
toppfundur millum heimsleiðarar­
nar Putin og Trump – á sama støði 
sum toppfundurin millum Reagan 

og Gorbatjov í Reykjavík í oktober í 
1986 setti Ísland á heimskortið.

So er spurningurin, hvat telur 
mest: Ein symbolskur vilji at mót­
mæla djúpt kontroversiella forseta­
num, ella handilslig áhugamál hjá 

Føroyum og føroyingum?
Snýr tað sum mannarættindi 

ella handil, so plaga Føroyar heldur 
at velja handilin. Takið bara dømi 
sum at siga sína hugsa um manna­
rættindi í Kina ella handilsboykott 
av Russlandi. 

Hvat er so tað rætta at gera? Vit 
vita, at fyrilit fyri mannarættindum 
kontra handli ofta eru kávalótir hjá 
londum við ávirkan. 

Eru vit øðrvísi – og skulu vit tað? 
Ella er tað at blanda tingini saman?

Mótmæli ella gestablídni?

– Vit koma við eini útmelding 
miðskeiðis í vikuni, tá enda­
lig støða er tikin til, um vit 
skulu leiga Sjóvinnuhúsið at 
hýsa Fróðskaparsetrinum.

Tað segði Rigmor Dam, 
landsstýriskvinna í menta­
málum við in.fo fríggjadagin.

Tað var undanfarna sam­
gongan í Tórshavnar býráð, 
sum var í samráðingum við 
Mentamálaráðið um at leiga 
bygningin. Men samráðing­
arnar komu ikki á mál, áðr­

enn nýggj samgonga varð 
skipað.

Annika Olsen, borgar­
stjóri, hevur sagt, at nýggja 
býráðið virðir tær samráð­
ingar, sum eru í gongd.

Bogi Andreasen, for­
maður í Vinnnu- og havn­
arnevndini, sum varðar av 
bygninginum sigur, at tey 
eru um at koma á mál við 
samráðingunum, og hann er 
rættiliga bjartskygdur.

– Tað sær út sum um, at 

vit finna eina góða loysn, 
sum verður eitt sindur øðr­
vísi enn tað, sum higartil 
hevur ligið í kortunum, sigur 
hann.

Sum skilst tað, so verður 
talan um, at ein stórur partur 
av bygninginum verður leig­
aður til Fróðskaparsetrið, og 
at ein partur verður 
brúktur til vinnu­
ligt virksemi.

Semjast helst í hesi vikuni

Skulu vit blanda manna­
rættindi og handil saman?

– Fyri at gera tað einfaldari og 
skjótari at koma í samband 
við politiið, verður skipanin 
við telefonnummarinum 114 
nú sett í verk fyri Føroya 
Politi.

Tað skrivar politiið í tíð­
indaskrivi í morgun. Hetta 

merkir, at tann sum ynskir 
samband við politiið til van­
ligar politiuppgávur, sum 
t.d. at fráboða eitt brotsverk 
ella bara hevur brúk fyri 
upplýsingum ella vegleiðing 
um eitthvørt, sum til dømis 
loyvi, pas ella annað, kann 

r i n g j a 
til 1 1 4 í 
staðin fyri 
351448, sum 
tó framveg­
is verður í 
brúki.

Politiið hevur nú eisini 114

Í vikuni verður greitt, um Fróðskaparsetrið fer at húsast í  Sjóvinnuhúsinum

Við konseptbilinum I. D. 
Buzz sýnir Volkswagen 
Group eina framtíðar tulk­
ing av gamla rugbreyðinum 
hjá Volkswagen á Detroit 
Motor Show.

Tað er ikki nakað nýtt, 
at VW sýnir fram ymiskar 
útgávur av hesum mini­
bussum, sum skulu minna 
um gamla kenda VW Rug­
breyðið, men higartil hevur 
tað einans snúð seg um 
konseptbilar.

I.D. Buzz er rættiliga 
stórur, hann er 494 cm 

langur, 198 cm breiður og 
196 cm høgur. Hann hev­
ur átta sitipáss og stórt 
viðførisrúm. Tveir elmot­
orar geva bilinum tilsam­
ans 369 hk, og hann koyrir 
frá 0-100 km/t uppá einans 
5.0 sekund. 

Sambært Volkswagen 
kemur bilurn á marknaðin 
í 2020, og fimm ár seinni 
verður hann so framkomin, 
at hann verður sjálvkoyr­
andi.

 Lesið annars meira um 
bilar á www.in.fo/bilar/

Sjálvkoyrandi VW 
rugbreyð í 2025

VW ID Buzz kemur á marknaðin sum el-
minibussur um trý ár. Men í 2025 lovar 
Volkswagen, at hann verður sjálvkoyrandi


